
REPUBLIKA E SHQIPËRISË 

KOMISIONI I PROKURIMIT PUBLIK 

     

Nr. 3549/20 prot.                                           Datë  04.03.2026 

   

V E N D I M 

Nr.343/2026 

 

Komisioni i Prokurimit Publik, i përbërë nga: 

 

Fiorent Zguro  Nënkryetar 

Kreshnik Ternova Anëtar 

Anila Malaj  Anëtar 

Gjergj Mersini            Anëtar 

  

Në mbledhjen e datës  04.03.2026 shqyrtoi ankesën me: 

 

 

Objekt: Shfuqizimi i vendimit tё Komisionit të Vlerësimit të 

Ofertave për kualifikimin e ofertës së paraqitur nga operatori 

ekonomik “Albadent Group” SHPK në procedurën e 

prokurimit “E hapur, mbi kufirin e lartë monetar”, me Nr 

REF-63577-10-03-2025, me objekt: “Loti 2 – F.V. pajisje 

për salla operacioni për nevojat e SUOGJ “Mbretëresha 

Geraldinë”, me fond limit 55,994,333.32 lekë pa TVSH, 

zhvilluar në datën 06.11.2025, nga autoriteti kontraktor, 

Operatori i Blerjeve te Perqendruara 

   

Ankimues: “Biometric Albania” SHPK me NIPT J61827062E dhe 

adresë: Bulevardi Zhan D'ark, Pallati 53, Ap 6b, Tiranë 

 

Autoriteti Kontraktor: Operatori i Blerjeve te Perqendruara me adresë: Rruga 

“Reshit Collaku”, Godina Nr.6/337, Tiranë (në krah të 

Gjykatës së Lartë) 

Subjekte të Interesuara: Operatori ekonomik “Albadent Group” SHPK me NIPT 

L62217032L dhe adresë: Tirane, Rruga Allaman Dervishi, 

Pallati Classic A.M. Nr.31, Kthesa e Kamzës 

 

Baza Ligjore:                            Nenet 30 dhe 115 të ligjit nr. 162/2020 “Për Prokurimin 

Publik”, i ndryshuar, Vendimi i Këshillit të Ministrave nr. 

285, datë 19.05.2021 “Për miratimin e rregullave të 

prokurimit publik”, i ndryshuar, Vendimi i Komisionit të 

Prokurimit Publik Nr. 766/2021, datë 13.10.2021 “Për 

miratimin e rregullave “Për organizimin dhe funksionimin e 

Komisionit të Prokurimit Publik”, dhe nenit 4 të Vendimit të 

Komisionit të Prokurimit Publik nr. 500/2020 datë 

05.11.2020 “Rregullore për Marrjen e Masave Organizative 

për Ushtrimin e Veprimtarisë së Institucionit të Komisionit 

të Prokurimit Publik gjatë gjendjes së pandemisë së 

shkaktuar nga COVID -19”. 

 

Komisioni i Prokurimit Publik, pasi shqyrtoi informacionin e paraqitur 

 

Vëren: 

I 

Vlerësimi Paraprak 

 

I.1. Vlera limit e përllogaritur për procedurën e prokurimit objekt-ankimi është mbi kufirin e lartë 

monetar, ndaj shqyrtimi dhe vendimmarrja do të bëhet nga të gjithë anëtarët, në përputhje me pikën 

1, të nenit 30 të ligjit nr. 162/2020 “Për prokurimin publik”, i ndryshuar dhe Rregullat e Prokurimit 

Publik. 

 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesat pranë autoritetit kontraktor dhe njëherazi 

pranë Komisionit të Prokurimit Publik, në përputhje me kërkesat e përcaktuara në ligjin nr. 

162/2020 “Për prokurimin publik”, i ndryshuar. 

 

I.4. Ankimuesi ka respektuar afatet ligjore të paraqitjes së ankesave pranë autoritetit kontraktor 

dhe Komisionit të Prokurimit Publik.  

II 

 

Rrethanat e çështjes 

 

II.1. Në datën 06.10.2025 është publikuar në sistemin e prokurimeve elektronike, procedura e 

prokurimit “E hapur, mbi kufirin e lartë monetar”, me Nr. REF-63577-10-03-2025, me objekt: 

“Loti 2 – F.V. pajisje për salla operacioni për nevojat e SUOGJ “Mbretëresha Geraldinë”, me fond 

limit 55,994,333.32 lekë pa TVSH, zhvilluar në datën 06.11.2025, nga autoriteti kontraktor, 

Operatori i Blerjeve te Perqendruara. 

 

II.2 Në datën 06.11.2025 autoriteti kontraktor ka zhvilluar procedurën e prokurimit objekt ankimi. 

 

II.3. Në datën 21.11.2025, autoriteti kontraktor ka njoftuar operatorët ekonomikë pjesëmarrës me 

anë të sistemit të prokurimeve elektronike (S.P.E.), mbi rezultatet e vlerësimit të Komisionit të 

Vlerësimit të Ofertave, të cilët kanë paraqitur ofertat ekonomike (pa TVSH), përkatësisht:    

 

1. “Albadent Group”  SHPK                                         40,506,007 lekë      kualifikuar        

2. “Biometric Albania”  SHPK                                    52,270,000 lekë    kualifikuar 

 

II.4. Në datën 02.12.2025 autoriteti kontraktor ka publikuar njoftimin e fituesit paraprak në SPE 

për procedurën e prokurimit objekt ankimi.  

 

II.5. Në datën 11.12.2025 nëpërmjet Sistemit të Ankesave Elektronike pranë Komisionit të 

Prokurimit Publik, dhe autoritetit kontraktor është administruar ankesa me numër ankimi 

elektronik A/2025/6168 dhe me nr.3549/2025 prot., datë 11.12.2025 e operatorit ekonomik 

“Biometric Albania” SHPK për procedurën e prokurimit “E hapur, mbi kufirin e lartë monetar”, 

me Nr. REF-63577-10-03-2025, me objekt: “Loti 2 – F.V. pajisje për salla operacioni për nevojat 

e SUOGJ “Mbretëresha Geraldinë”, me fond limit 55,994,333.32 lekë pa TVSH, zhvilluar në datën 

06.11.2025, nga autoriteti kontraktor, Operatori i Blerjeve te Perqendruara. 

Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e Komisionit të Vlerësimit të Ofertave mbi kualifikimin e ofertës së paraqitur nga 

operatori ekonomik “Albadent Group” SHPK. 

 

II.6. Në datën 11.12.2025 nëpërmjet Sistemit të Ankesave Elektronike pranë Komisionit të 

Prokurimit Publik, dhe autoritetit kontraktor është administruar ankesa me numër ankimi 

elektronik A/2025/61689 dhe me nr.3549/1 prot., datë 11.12.2025 e operatorit ekonomik 

“Biometric Albania” SHPK për procedurën e prokurimit të sipërcituar.  

II.7. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, i ndryshuar, me marrjen e ankesës, Komisioni i Prokurimit Publik e publikoi atë në bazën 

e të dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna 

të plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit Nr. Prot., 3549/2 date 12.12.2025, lidhur 

me kriteret kualifikuese për të cilat pretendohet se nuk përmbushen nga ana e operatorit ekonomik 

“Albadent Group” SHPK. 

 

II.8. Me datë 17.12.2025 operatori ekonomik “Albadent Group” SHPK ka ngarkuar në sistemin e  

ankesave elektronike formularin e argumentave në kuptim të nenit 113 të lex specialis i cili u 

protokollua me tonën me nr. 3549/3 prot., datë 18.12.2025.  

 

II.9. Me shkresën me nr. 3149/19 prot., datë 19.12.2025 me lëndë “Mbi shqyrtimin e ankesës së 

paraqitur  nga “Biometric Albania” SHPK lidhur me vlerësimin në procedurën e prokurimit me 

nr. REF-63577-10-03-2025 me objekt “Loti 2 – F.V. pajisje për salla operacioni për nevojat e 

SUOGJ “Mbretëresha Geraldinë” protokolluar pranë Komisionit të Prokurimit Publik me nr. 

3549/4 prot., datë 22.12.2025 autoriteti kontraktor Operatori i Blerjeve të Përqëndruara ka 

dorëzuar nëpërmjet sistemit të ankesave elektronike aktin e trajtimit të ankesës, vendimin e KSHA- 

së nr.156/2025, datë 19. 12.2025 nga ku rezulton se ka refuzuar ankesën duke argumentuar:  

“  

II.8. Informacionin për shqyrtimin e ankesës autoriteti kontraktor e dërgoi në KPP edhe përmes 

shërbimit postar i cili u protokollua me tonën me nr. 3549/5 prot., datë 22.12.2025. 

 

II.9. Me shkresën e datës 23.12.2025, operatori ekonomik “Biometric Albania” SHPK me lëndë 

“Shkresë për shtim argumentash në vijim të Ankesës Nr. A/2025/6169 datë 11.12.2025” ka 

paraqitur agumenta shtesë për ankesën me nr. ankimi elektronik Nr. A/2025/6169 datë 11.12.2025 

me dokumentacion bashkëngjitur e cila u protokollua me tonën me nr. 3549/6 prot., datë 

23.12.2025 duke pretenduar se:“Ne daten 19.12.2025 jemi njohur me Vendimin e KSHA 156/2025, 

date 19.12.2025, me ane te se cilit njoftohemi se KSHA prane Operatori i Blerjeve te Perqendruara 

nuk ka pranuar asnje nga pretendimet e ngritura nga Biometric Albania shpk ne Ankesen Nr. 

A/2025/6169 date 11.12.2025 ne lidhje me proceduren e prokurimit Loti 2 – F.V. pajisje për salla 

operacioni për nevojat e SUOGJ “Mbretëresha Geraldinë”,REF-63577-10-03-2025. 

Konstatojme se ne shqyrtimin e ankeses sone te mesiperme, KSHA ndoshta nuk ka patur pervojen 

e duhur ne analizimin e detajuar te pajisjeve objekt prokurimi te cilat jane te nje natyre sensitive 

dhe te nje rendesie te vecante lidhur me jeten e njeriut, dhe rrjedhimisht nuk ka kthyer nje pergjigje 

konkrete ne lidhje me pikat e parashtruara nga ana jone ne Ankesen A/2025/6169 date 11.12.2025, 

ne kundershtim te plote me kriteret e vendosura ne DST dhe Nenin 2 te Ligjit Nr. 162/2020 date 

23.12.2020 per Prokurimin Publik duke krijuar ne kete menyre pabarazi dhe diskriminim ne 

vleresimin perfundimtar.  

Ky vendim i KSHA na shton edhe me teper dyshimet tona te arsyeshme, te cilat po i bazojme ne 

fakte konkrete, qe OE Albadent Group nuk ploteson asnje nga kriteret e cituara ne ankesen Nr. 

A/2025/6169 date 11.12.2025.  

Me poshte po ju rendisim edhe njehere ne menyre me koncize kriteret dhe specifikimet teknike te 

cilat OE Albadent Group nuk i ploteson ne proceduren e prokurimit Loti 2 – F.V. pajisje për salla 

operacioni për nevojat e SUOGJ “Mbretëresha Geraldinë”,REF-63577-10-03-2025.[...]” 

 

II.10. Të njëjtën kërkesë me dokumentacionin bashkëlidhur ankimuesi “Biometric Albania’ SHPK 

e ka paraqitur në KPP edhe përmes shkresës së datës 23.12.2025 me lëndë “Shkresë për shtim 

argumentash në vijim të Ankessë Nr. A/2025/6169 date 11.12.2025 e cila u protokollua me tonën 

me nr. 3549/7 prot., datë 24.12.2025. 

 

II.11.  Me shkresën e datës 23.12.2025, operatori ekonomik “Biometric Albania” SHPK me lëndë 

“Shkresë nr. 2 për shtim argumentash në vijim të Ankesës Nr. A/2025/6169 datë 11.12.2025” ka 

paraqitur agumenta shtesë për ankesën me nr. ankimi elektronik Nr. A/2025/6169 datë 11.12.2025 

duke pretenduar se: “Ne vijim te Ankeses Nr. A/2025/6169 date 11.12.2025 ne lidhje me 

proceduren e prokurimit Loti 2 – F.V. pajisje për salla operacioni për nevojat e SUOGJ 

“Mbretëresha Geraldinë”, REF-63577-10-03- 2025, deshirojme te shtojme nje tjeter pretendim 

ne lidhje me kualifikimin e ofertes se operatorit ekonomike Albadent Group.  

Sipas informacioneve te siguruara edhe nga nje ankese e nje operatori tjeter A/2025/6208 date 

24.12.2025, perpos argumentave dhe fakteve tona te paraqitura ne ankesen Nr. A/2025/6169 date 

11.12.2025, ngrejme dyshimin tone te arsyeshem qe OE Albadent Group nuk ploteson as kriterin 

2.3.3 te DST ne te cilin kerkohet:  

Operatori ekonomik ofertues duhet të paraqese certifikatën ISO 13485:2016 për “Pajisjet 

mjekësore - Sistemet e menaxhimit të cilësisë” (e vlefshme) ose ekuivalente ne perputhje me 

objektin e prokurimit. Certifikata te jetë leshuar nga një organ i vlerësimit të konformitetit, i 

akredituar nga organizmi kombëtar i akreditimit ose organizma ndërkombëtarë akreditues, të 

njohur nga Republika e Shqipërisë.  

I lutemi KPP te kryeje verifikimin e nevojshem nese operatori Albadent Group eshte i pajisur me 

certifikaten ne fjale dhe ka paraqitur dhe ngarkuar ne SPE certifikaten ISO 13485:2016 për 

“Pajisjet mjekësore - Sistemet e menaxhimit të cilësisë” (e vlefshme) ose ekuivalente ne perputhje 

me objektin e prokurimit, e leshuar nga një organ i vlerësimit të konformitetit, i akredituar nga 

organizmi kombëtar i akreditimit ose organizma ndërkombëtarë akreditues, të njohur nga 

Republika e Shqipërisë.  

Referuar frymës së legjislacionit për prokurimin publik, vendosja e kritereve të veçanta për 

kualifikim ka si synim kryesor që t’i shërbejë autoritetit kontraktor për njohjen e gjendjes dhe 

kapaciteteve të operatorëve ekonomikë, të cilët, nëpërmjet dokumentacionit të paraqitur duhet të 

vërtetojnë se zotërojnë kualifikimet e nevojshme teknike, profesionale, kapacitetet ekonomike, 

financiare dhe organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion të realizimit 

me sukses të kontratës.  

Në varësi të kontratës dhe volumit të saj autoriteti kontraktor përcakton kërkesat e veçanta për 

kualifikim, të cilat janë të detyrueshme për t’u përmbushur nga operatorët ekonomikë pjesëmarrës 

në procedurat e prokurimit. Operatorët Ekonomikë janë të detyruar të përgatisin ofertat, në 

përputhje me kërkesat e përcaktuara në dokumentet e tenderit dhe ofertat që nuk përgatiten në 

përputhje me këto dokumente duhet të refuzohen si të papranueshme. Kriteret kualifikuese të 

përcaktuara nga autoriteti kontraktor, janë të detyrueshme për t’u përmbushur nga të gjithë 

ofertuesit ekonomikë pjesëmarrës në një procedurë prokurimi.  

peratorët ekonomikë pjesëmarrës duhet të vërtetojnë se zotërojnë reputacionin, besueshmërinë, 

kapacitetet e konsideruara të nevojshme nga autoriteti kontraktor, për të zbatuar kontratën objekt-

prokurimi.  

Në një procedurë prokurimi, subjekti i parë i interesuar është operatori ekonomik, i cili e përgatit 

ofertën e tij në përputhje me kuadrin ligjor në fuqi dhe nga ana tjetër, është autoriteti kontraktor, 

i cili përzgjedh operatorin ekonomik që plotëson të gjitha kriteret e përcaktuara nga autoriteti 

kontraktor në dokumentat e tenderit.  

Ne konkluzion, duke u bazuar ne argumentat teknike dhe ligjore te paraqitura nga ana jone, 

kerkojme skualifikimin e ofertes te OE Albadent Group duke e cilesuar ate si jo te rregullt dhe ne 

kundershtim me kriteret e percaktuara ne DST, Ligjin Nr. 162/2020 date 23.12.2020 per 

Prokurimin Publik, Vendimin Nr. 285, datë 19.5.2021 Për Miratimin e Rregullave të Prokurimit 

Publik te ndryshuar.  

Duke besuar ne vleresimin tuaj objektiv, ju falenderojme per mirekuptimin.” 

 

II.12.  Të njëjtat argumenta shtesë si më sipër cituar ankimuesi i ka paraqitur në KPP edhe përmes 

shërbimit postar të cilat u protokolluan me tonën me nr. 3549/9 prot., datë 31.12.2025.  

II.13. Me vendimin nr. 159/2026  datë 28.01.2026 KPP me nismën e tij ka korigjuar formularin 

për publikim me nr. 3549/2 prot., datë 12.12.2025. 

 

II.14. Me nr. 3549 prot. Datë 29.01.2026 u publikua formulari për publikim korigjuar me vendimin 

e KPP-së nr. 159/2026, datë 28.01.2026. 

 

II.15. Me shkresën me nr. 3549/13 prot., datë 29.01.2026 me lëndë “Mbi detyrimin e autoritetit 

kontraktor për dhënie informacioni KPP-së lidhur me ankesën e operatorit ekonomik “Biometric 

Albania” SHPK, KPP ju drejtua autoriteti kontraktor me kërkesën si vijon:  

“Në datën 11.12.2025  nëpërmjet sistemit të ankesave elektronike njëherazi pranë Komisionit të 

Prokurimit Publik dhe autoritetit kontraktor, janë administruar ankesat me numër ankimi 

elektronik A/2025/6168 dhe me nr.3549 prot., datë 11.12.2025 dhe A/2025/6169 dhe me nr.3549/1 

prot., datë 11.12.2025 të operatorit ekonomik “Biometric Albania” SHPK për procedurën e 

prokurimit “E hapur, mbi kufirin e lartë monetar”, me Nr REF-63577-10-03-2025, me objekt: 

“Loti 2 – F.V. pajisje për salla operacioni për nevojat e SUOGJ “Mbretëresha Geraldinë”, me 

fond limit 55,994,333.32 lekë pa TVSH, zhvilluar në datën 06.11.2025, nga autoriteti kontraktor, 

Operatori i Blerjeve te Perqendruara. 

Nga shqyrtimi paraprak i ankesave të sipërcituar, u konstatua se objekti lidhet me vendimmarrjen 

e Komisionit të Vlerësimit të Ofertave mbi kualifikimin e ofertës së paraqitur nga operatori 

ekonomik “Albadent Group” SHPK. 

 

Bazuar në nenin 112, të ligjit nr. 162/2020 “Për prokurimin publik”, i ndryshuar, Komisioni i 

Prokurimit Publik me marrjen e ankesës, e publikoi atë në bazën e të dhënave të tij, e cila përmban 

të dhëna për: a) ankimuesin, adresën dhe NUIS-in; b) të dhëna të plota për procedurën e 

prokurimit (objekt, numër reference, fond limit, datën e zhvillimit të procedurës), si dhe është 

publikuar formulari për publikim nr. 3549/2 prot., datë 12.12.2025 dhe formulari për publikim me 

nr.3549/12 datë 29.01.2026 i korigjuar me vendimin e KPP-së nr. 159/2026 datë 28.01.2026. Në 

ankesë ndër të tjera ngrihet edhe pretendimi si vijon: “I lutemi KSHA dhe më tej KPP të kryejë 

verifikimin me detaje të argumentave që ka paraqitur ky operator pas kërkesës së KVO për të 

justifikuar këtë ofertë anomalisht të ulët.” 

 

Në datën 19.12.2025, nëpërmjet sistemit të ankesave elektronike, autoriteti kontraktor ka përcjellë 

Vendimin e KSHA nr.156/2025, datë 19.12.2025, protokolluar me tonën me nr.35491/4 prot., datë 

22.12.2025, lidhur me ankesën e operatorit ekonomik ankimues. Nga shqyrtimi i informacionit dhe 

dokumentacionit bashkëngjitur kësaj shkrese, Komisioni i Prokurimit Publik nuk mund të gjykojë 

mbi hapat e ndjekura nga KVO-ja për trajtimin e ofertës anomalisht të ulët të operatorit ekonomik  

“Albadent Group” SHPK  si dhe mbi dokumentacionin e paraqitur për justifikimin e ofertës së tij 

ekonomike.  

Gjithashtu në kuptim të nenit 26 të Vendimit të Këshillit të Ministrave nr. 285, datë 19.05.2021 

“Për miratimin e rregullave të prokurimit publik”, i ndryshuar  duke ju referuar objektit të 

ankesës, vihet re se autoriteti kontraktor nuk ka dërguar në KPP dokumentat e paraqitura fizikisht 

pranë autoritetit kontraktor nga operatori ekonomik “Albadent Group” SHPK si operator 

ekonomik i kualifikuar i pari.  

Për sa  më sipër, me qëllim vijimin e gjykimit të ankesës pranë KPP-së, në përputhje me nenin 115 

të LPP-së, autoriteti kontraktor të dërgojë pranë Komisionit të Prokurimit Publik, brenda ditës së 

nesërme të punës nga marrja e kësaj shkrese, informacion të hollësishëm mbi hapat e ndjekura 

nga KVO-ja për trajtimin e ofertës anomalisht të ulët të operatorit ekonomik  “Albadent Group” 

SHPK, si dhe dokumentacionin e plotë të paraqitur nga ky operator ekonomik për të justifikuar 

ofertën ekonomike e cila rezulton anomalisht e ulët si dhe dokumentat e paraqitura fizikisht pranë 

autoritetit kontraktor nga operatori ekonomik “Albadent Group” SHPK si operator ekonomik i 

kualifikuar i pari.”  

II.16. Me shkresën nr. 3149/34 prot., datë 03.02.2026 me lëndë “Njoftim mbi zbatimin e 

vendimit” protokolluar me tonën me nr. 3549/14 prot., datë 06.02.2026 autoriteti kontraktor ka 

vënë në dispozicion të KPP dokumentacionin justifikues të ofertës së operatorit ekonomik 

“Albadent Group” SHPK e cila në aplikim të formulës ka rezultuar anomalisht e ulët. 

 

II.17. Me shkresën nr. 3549/15 prot., datë 09.02.2026 KPP ju drejtua autoritetit kontraktor me 

kërkesën për vënien në dispozicion të dokumentacionit fizik të dorëzuar në autoritet kontraktor 

nga operatori ekonomik “Albadent Group” SHPK në kuptim të nenit 26 të VKM nr. 285, datë 

19105.2021 “Për miratimin e  rregullave të prokurimit publik” i ndryshuar. 

 

II.18. Me shkresën 680/4 prot., datë 17.02.2026 me lëndë “Kthim përgjigje shkresë suaj nr. 

3549/15 prot., datë 02.2026 administruar pranë OBP me nr. 680 prot., datë 12.02.2026” 

protokolluar me tonën me nr. 3549/16 prot., datë 18.02.2026 autoriteti kontraktor ka vënë në 

dispozicion të KPP informacionin e sipërkërkuar.  

 

II.19. Me shkresën nr. 680/6 prot., datë 19.02.2026 Me lëndë “Kërkesë për përshpejtim të 

shqyrtimit administrativ” protokolluar me tonën me nr. 3549/17 prot,, datë23.02.2026 autoriteti 

kontrakor ka kërkuar përshpejtimin e vendimmarrjes së KPP për ankesën e paraqitur për këtë 

procedurë prokurimi.  

III 

 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur saj, si dhe informacionit të autoritetit 

kontraktor, 

Arsyeton 

 

III.1. Lidhur me ankesat e operatorit ekonomik “Biometric Albania” SHPK, KPP vëren se ky i 

fundit nëpërmjet sistemit të ankesave elektronike ka paraqitur dy ankesa për procedurën e 

prokurimit të sipërcituar konkretisht: ankesa me numër ankimi elektronik A/2025/6168 dhe me nr. 

3549/2025 prot., datë 11.12.2025 (pa paraqitur mandat pagesë) dhe ankesa me numër ankimi 

elektronik A/2025/6069 dhe me nr. 3549/1 prot., datë 11.12.2025 (paraqitur mandat pagesë). Sa 

më sipër KPP do të marrë në shqyrtim në themel vetëm ankesën me numër ankimi elektronik A/ 

A/2025/6069 dhe me nr. 3549/1 prot., datë 11.12.2025  (me mandat pagesë), të paraqitur nëpërmjet 

sistemit të ankesave elektronike njëherazi në KPP dhe në autoritet kontraktor pasi ka respektuar 

kushtet formale të kërkuara nga lex specialis. Ndërsa ankesën me numër ankimi elektronik 

A/2025/6168 dhe me nr. 3549/2025 prot., datë 11.12.2025, KPP nuk do ta marrë në shqyrtim sepse 

statusi i saj do të konsiderohet “pa paraqitur” mandat pagesë duke mos përmbushur kushtet formale 

të kërkuara në kuptim të nenit 111 të lex specialis. 

 

III.2. Lidhur me pretendimin e operatorit ekonomik “Biometric Albania” SHPK për kundërshtimin 

e kualifikimit të operatorit ekonomik “Albadent Group” SHPK me arsyetimin si vijon: 

“[...]Bazuar ne regjistrin kombetar te pajisjeve mjekesore te regjistruara ne Republiken e 

Shqiperise (perditesuar Dhjetor 2025), publikuar ne faqen zyrtare te Agjencise Kombetare te 

Barnave dhe Pajisjeve Mjekesore (AKBPM), https://akbpm.gov.al/publikime/ , në përputhje me 

ligjin nr. 89, datë 17.07.2014 “Për pajisjet mjekësore”, operatori ekonomik Albadent Group ne 

pese vitet e fundit rezulton qe te kete regjistruar si pajisje mjekesore ne Shqiperi vetem produkte 

konsumi te cilat i perkasin fushes dentare dhe ne asnje rast pajisje mjekesore per perdorim 

spitalor, sic jane edhe artikujt objekt prokurimi. Kujtojme qe artikujt e kesaj procedure jane 

produkte mjekesore specifike dhe te rendesise se vecante klinike dhe jetike, te cilat perdoren ne 

salla operacioni, reanimacione, departamentet e urgjences etj. Keto produkte duhet te 

konsiderohen dhe vleresohen me pergjegjesi te larte. Fakti qe OE Albadent Group nuk ka 

regjistruar ne Shqiperi asnje pajisje te tille apo te ngjashme ne pese vitet e fundit (sipas ligjit nr. 

89, datë 17.07.2014 “Për pajisjet mjekësore”) na jep te drejten per te shfaqur dyshimet tona te 

arsyeshme qe ky operator nuk e ploteson piken 2.3.1 te DST.”, KPP vëren se,  

 

III.2.1. Në shtojcën nr. 8 “Kriteret e Veçanta të Kualifikimit” pika 2.3.1 “Kapaciteti Teknik”, të 

dokumenteve të procedurës së prokurimit objekt-ankimi, përcaktohet si më poshtë: 

 

2.3.1 Operatori ekonomik duhet të paraqesë dëshmi për furnizimet e mëparshme të ngjashme të 

kryera gjatë 3 (tre) viteve të fundit nga data e shpalljes së njoftimit të kontratës, në vlerën jo më 

pak se 40% e fondit limit të objektit që prokurohet. Këto furnizime të mëparshme, të ngjashme, 

duhet të vërtetohen me dokumentacionin si më poshtë: 

 

a. Kur furnizimet e ngjashme janë realizuar me ente publike, operatori ekonomik duhet të 

paraqesë vërtetimin e lëshuar nga enti publik për përmbushjen me sukses të kontratës dhe / ose 

faturat tatimore të shitjes të plotësuara sipas kërkesave të legjislacionit në fuqi dhe të 

deklaruara në organet tatimore, ku të shënohen datat, shumat dhe sasitë e mallrave të 

furnizuara. 

b. Kur furnizimet e ngjashme janë realizuar me subjekte private, operatori ekonomik duhet të 

paraqesë faturën përkatëse tatimore të shitjes të plotësuara sipas kërkesave të legjislacionit në 

fuqi dhe të deklaruara në organet tatimore, ku të shënohen datat, shumat dhe sasitë e mallrave 

të furnizuara. 

 

III.2.2. Në shtojcën 6  “Formulari i Specifikimeve Teknike” të dokumentave të tenderit të 

procedurës së prokurimit objekt-ankimi, për lotin 2 autoriteti kontraktor ka përcaktuar si më poshtë 

vijon: 

 

Shtojca 6. 

 [ Shtojcë për t’u plotesuar nga Autoriteti/Enti Kontraktor] 

FORMULARI I SPECIFIKIMEVE TEKNIKE 

 

LOTI 2 – F.V. PAJISJE PËR SALLA OPERACIONI PËR NEVOJAT E SUOGJ 

“MBRETËRESHA GERALDINË” 

Nr. Përshkrimi i artikullit  Specifikimet teknike të posaçme 

1 Shtrat operacioni per 

kirurgji te pergjithshme 

dhe gjinekologji 

 Tavolina e operacionit për përdorim në kirurgjinë e 

përgjithshme, obstetrike-gjinekologjike. 

Elektro-hidraulike me te pakten 4/5 ndarje: koka, 

pjesa e shpinës, pjesa e ulëses, këmbët. 

Duhet të kontrollohet me një kontrollues në 

distancë. 

Tavolina duhet te jete e pajisur me rrota dhe frena 

per fiksim. 

Tavolina duhet te kete pozicion per ekzaminimet 

me pajisjen C-arm. 

E pajisur me shina anesore per vendosjen e 

aksesoreve. 

Baza e tavolines dhe kolona duhet te jene te perbera 

nga material inoks (stainless-steel AISI 304) 

Pajisur me kompartment per kasete X-ray e cila 

vendoset poshte siperfaqes se shtratit dhe qe mund 

te levize pergjate kokes, shpines e ndenjeses me 

futje si nga pjesa e kokes ashtu edhe e kembeve 

Dyshek antistatik, higjenik, i papërshkueshëm nga 

zjarri, i papërshkueshëm nga uji trashesi 75-80mm. 

Të gjitha pjesët e tavolinës të jenë prej çeliku inoks. 



29 

 

Trupi i tavolinës duhet të jetë transparent ndaj 

rrezet X. 

Pajisur me shina anësore për aksesorët. 

Sipërfaqja e tavolinës pa shinat anësore të paktën: 

205 cm x 55 cm. 

E pajisur me Trendelenburg /Reverse 

Trendelenburg elektrike të rregullueshme të 

paktën: -40° / 40°.  

Lartësia e rregullueshme në mënyrë elektrike: rreth  

690 - 1080 mm. 

Seksioni i kokës (lart / poshtë) i rregullueshëm të 

paktën: 50° / -50 ° 

Rregullimi i animit anësor (majtas / djathtas)  ≥ 30 

°  

Seksioni i shpinës (Lart / Poshtë) të paktën: 85 ° / -

40 ° 

Pjesa e levizjes se kembeve te pakten -90 grade deri 

ne te pakten +30 grade. 

Zgjatje horizontale longitutinale e tavolinës për 

skanime x-ray të paktën 300 mm. 

Seksioni i ndarjes së këmbëve 

Pesha maksimale të paktën 250 Kg. 

Shtrati te kete mbrojtje IPX4 sipas standardeve 

nderkombetare. 

E pajisur me bateri të integruara të karikuara për të 

paktën 60 operacione. 

Aksesorët: mbajtëse këmbësh / mbajtëse gjuri(1 

palë), mbajtëse krahu (1 palë), mbajtëse 

shpatullash(1 palë), rrip për trupin, IV 

mbajtëse,mbështetëse për kokën, perde anestezie. 

2 Llampa operatore  Llamba në sallën kirurgjikale e montuar në tavan 

me 2 krahë të rrotullueshëm 

E pajisur me dy koka ndriçuese me llamba LED 

Kontrolli elektronik i ndriçimit 

Ndriçim në 1m për secilën nga llambat: të paktën 

160,000 luks 

Diametri i fushës i rregullueshëm në mënyrë 

elektronike afërsisht. 15 deri në 25 cm  

Thellesia e ndricimit (në 20%) te pakten 90 cm 

Ngjyra e temperaturës (K): rreth  4500 – 5000  

Indeksi i ngjyrave (Ra) të paktën 96 

Nuk ka nevojë për ndërrim llambash 

Jetëgjatësia e LED-it të paktën 60,000 orë 

Me dorezë të sterilizueshme për rrotullim, 

rregullim lartësi dhe këndit të llambës. 

Artikulimi (kryqëzimi, bashkimi) vertikalisht 

Rrotullimi vertikal 

Shkalla e mbrojtjes nga lengjet dhe pluhurat: min. 

IP54 

Pajisur me bateri dhe njësi automatike të 

rikarikueshme. 

Furnizimi me energji 220 V, 50Hz. 

3 Llampe kirurgjikale 

portative 

 Te jetë e pajisur me një paketë baterie të përparuar 

që e lejon atë të funksionojë, kur është plotësisht i 

ngarkuar, deri në 4 orë. 

Ndriçim në 1m: të paktën 130,000 lux 

Llamba mund të funksionojë, përqendrohet, anohet 

dhe rrotullohet 180 gradë.  

Ndricim LED. 

Tub i levizshem mbi baze te levizshme me rrota. 

Thellesia e ndricimit 60-90 cm. 

Diametri i fushes se drites se perqendruar te pakten 

20 cm 

Temperatura e ngjyres ndermjet 4000 dhe 5000 K 

Jetegjatesia e LED-it jo me pak se 60,000 ore 

Me rregullator Intesiteti me buton. 

Me doreze te sterilizueshme. 

4 Set anestezie  Makinë anestezie me dizajn modular e 

përshtatshme për pacientë neonatalë, pediatrikë dhe 

adult. 

Ekran me prekje me ngjyra i rrotullueshem dhe i 

perkulshem me dimensionin minimal 18”, 

rezolucion min. 1920 x 1080. 

Sistemi i anestezisë i përshtatshëm për anestezi me 

fluks të ulët të optimizuar për ventilimin e 

foshnjave dhe ato pediatrike. 

Pajisur me karrel me 4 rrota dhe me nje pedal freni 

qendror. Strukture me min. 2 sirtare per aksesoret. 

Siperfaqe pune min. 1600 cm2 me ndricim te 

rregullueshem. 

Pajisur me ekran te dyte min. 8” per shfaqjen e 

gjendjes se sistemit (si presioni i linjes dhe gazit 

furnizues, volumit tidal). 

Min. dy pozicione vaporizatoresh me mekanizëm 

sigurie qe eviton përzierjen e agjenteve anestetike. 

Vulosje automatike e sistemit perthithës të CO2, që 

do të thotë se qarku vuloset automatikisht kur 

ndryshohet perthithesi i CO2 gjatë procedurës pa 

pasur nevoje te ndalohet respirimi. 

Funksion O2-flush me fluks te larte 25 deri 70 

Litra/min.  

Pajisur me sistem aspirimi te integruar. 

Shfaqje e njekohshme ne kohe reale e min. 5 

formave valore. 

Kurba e presionit te respirimit, fluksit, volumit, 

CO2, O2, N2O, gazit anestetik, BIS dhe te pakten 

dy kurba spirometrie ne menyre te zgjedhshme: 

Volumi-Presioni, Fluks-Volumi, Fluks-Presioni. 

Të gjitha parametrat e kontrollit (përfshirë Volumin 

Tidal, vëllimin minutë, presionin, frekuencen 

respiratore, PEEP, etj.) duhet të shfaqen në ekranin 

e ventilatorit dhe te mund te ndryshohen nga 

operatori. Gjithashtu, duhet te mundesohet 

monitorimi dhe shfaqja ne ekran e vlerave 

perkatese per Vellimin minute, frekuenca 

respiratore, agjenti anestetik qe po perdoret, 

perqendrimi i agjentit anestetik, perqendrimi O2, 

EtCO2.  

Ventilator i kontrolluar ne menyre elektronike dhe 

i drejtuar ne menyre pneumatike. 

Kompensim automatik i volumit tidal dinamik. 

Kalim automatik në gaz drejtues Ajër nëse 

furnizimi me O2 dështon dhe kalimi automatik në 

O2 nëse presioni O2 rikthehet. 

Porte monitorimi per lidhjen e moduleve te matjes 

se perqendrimit te gazeve inspiratore/ekspiratore 

O2, N2O, CO2 dhe Agjenteve Anestetike.  

Detektim automatik i Isoflurane, Sevoflurane.  

Eshte e domosdoshme qe te shfaqet vlera minimale 

e perqendrimit te anestezise (MAC) per te 

percaktuar efikasitetin e anestezise. 

Vëllimi i përdorimit dhe kostoja e agjentit anestetik 

duhet të llogariten automatikisht gjatë dhe pas 

operacionit, duke treguar në ekran kostot. 

Mundësi për të patur sistem te pastrimit te gazeve 

anestetike aktive dhe pasive të përshtatshme për 

vakum me rrjedhje të lartë me vakum të ulët ose me 

rrjedhje të ulët me vakum të lartë. 

Mundësia e një fluksimetri shtesë me përzierje O2 

dhe Ajri për oksigjen nazal me prurje të lartë 

(HFNC), shpejtësi rrjedhëse deri në 100 L/min, me 

tub xhami dhe ekran LED. 

Pajisur me sistem ngrohes te integruar per te gjithe 

sistemin e frymemarrjes si dhe mekanizem per 

heqjen e ujit ne linje. 

Kompensimi i rrjedhës së gazit të freskët duhet të 

jetë automatik, në mënyrë që nga ndryshimet në 

rast të rrymës ose dështimit teknik, duhet të jetë i 

mundur ventilimi manual. 

Sistemi duhet të ketë mjete të rekrutimit të 

mushkërive me manovra të qëndrueshme të 

inflacionit (me një hap) dhe PEEP hap pas hapi (me 

shumë hapa). 

Sistemi duhet të ketë funksionin e rekrutimit të 

planifikuar, i cili përsëritet në intervalin e 

paracaktuar. 

Sistemi i monitorimit duhet të jetë në gjendje të 

zbulojë, identifikojë dhe njëkohësisht të gjenerojë 

alarm për avujt e përzier të gazeve anestetike. 

Sistemi duhet të parashikojë tendencën e ardhshme 

të FiAA, EtAA, FiO2 dhe EtO2 në 20 minutat e 

ardhshme. 

Mundësi për të pasur parashikim të anestezisë. 

Mundësi për të llogaritur efektin e kombinuar të 

barnave të anestetikëve të shumëfishtë (inhalacion 

dhe ilaçe intravenoze). 

Mundësi për të implementuar module BIS dhe 

NMT (Plug-and-Play) në aparatin e anestezisë. 

Te perfshihet Modul per monitorimin e gazeve dhe 

agjenteve anestetike 

Matje e parametrave te meposhtem: 

FiO2, EtO2, FiCO2, EtCO2 dhe forma e vales CO2 

O2 (teknologji me sensor O2 paramagnetik te 

perhershem) – 0-100%  

CO2 – 0 deri ne 10%  

N2O – 0 deri ne 100%  

Sevofluran – 0 deri ne 8% 

Isofluran – 0 deri ne 5% 

Saktesi e matjes per agjentet anestetike ±10% ose 

me mire 

Te gjithe parametrat e modulit te monitorimit te 

gazeve te shfaqen ne ekranin e respiratorit te 

makines se anestezise sebashku me parametrat e 

tjere respiratore. 

Flowmetra dhe perzjeres gazesh elektronike per 

O2, Ajer, N2O. Rrjedhja e gazit të freskët 0 deri në 

15 l/min për O2 dhe Ajër. Oksigjeni i Raportit të 

Kontrollit siguron një përqendrim minimal të O2 

prej 25% në një përzierje O2 / N2O. Rregullimi i 

gazit të freskët me rregullim elektronik. 

Vaporizatoret 

Pajisur me një vaporizator – Sevofluran 8% (per te 

mundesuar vleren minimale te MAC) 

Vaporizator me alarm ne rast te agjentit anestetik te 

ulet. 

Sistem sigurie per parandalimin e hipoksise. 

 

Sistemi i frymëmarrjes 

Mënyrat e ventilimit: 

Ventilim manual 

Kontroll i volumit të ventilimit VCV 

Kontrolli i presionit të ventilimit PCV 

Sinkronizim i Detyrueshëm i Ndërprerjes së 

Ventilimit SIMV Volumi dhe SIMV Presioni 

SIMV me Volum te garantuar 

Kontrolli i presionit të ventilimit me Volum te 

garantuar 

Mënyrat opsionale të ventilimit: 

Ventilim me suport presioni PS, CPAP/Suport 

presioni, APRV, AMV. 

Volumi i kontenitorit per perthithesin e CO2 me 

kapacitet maksimal jo me shume se 1.5 litër. 

 

I përshtatshëm për të porsalindurit (neonate) deri te 

të rriturit pa ndryshuar ndonjë pjesë të ventilatorit 

Parametrat e ventilimit: 

Vëllimi Tidal: 5 – 1500 ml  

Frekuenca: 4 - 100 bpm 

PEEP i integruar kontrolluar elektronikisht: Off, 2 

- 50 (cmH2O) 

Raporti I: E: 4: 1 me 1: 10 

Presioni hyrës: 5 - 60 cmH2O 

Diapazoni i presionit maksimal: 15 - 95 cmH2O 

Koha e pauzës hyrëse: OFF, 5 - 60% 

Koha e inspirimit: 0,3 - 10 s 

Trigger fluksi: min. 0.3 - 14 L/min 

Trigger presioni: min. -20 ~ -2 cmH2O 

Valvul e rregullueshme e presionit manual: 5-70 

cmH2O 

Koha per punim te pavarur me bateri  ≥ 160 min  

Furnizimi me energji elektrike 100-240 V, 50/60 

Hz. 

Te perfshihen te pakten 4 Priza elektrike te 

integruara ne pajisje me dalje 220V-240V, 50/60 

Hz per furnizimin e pajisjeve shtese (monitor 

pacienti i integruar, shiringa elektrike, etj.) 

Ndërfaqet e të dhënave 1 × RS 232, 1 × USB, 1 × 

LAN (ethernet) 

Ndërfaqja e daljes së videos: VGA ose HDMI 

Alarmet:  

Aftësi automatike për të rregulluar kufijtë e alarmit 

bazuar në pacientin specifik. Duhet të ketë alarme 

dhe informacione të qarta të përdoruesit si mesazhe 

me tekst. Eshte thelbësore që njësia duhet ta shtyjë 

përdoruesin për veprim korrigjues sesa të japë 

vetëm alarm pa asnjë mesazh diagnostikues. 

Të ruajë të paktën 10000 hyrje të regjistrave të 

alarmit dhe ngjarjeve. 

Informacioni i trendit dhe regjistrimi i ngjarjeve të 

ofrohet në formate grafike dhe tabelare, duke 

përfshirë presionin e pikut, presionin Plateau, 

PEEP, volumin tidal, frekuencën respiratore, etj. 

Aftësi për të ruajtur deri në 48 orë historikun e të 

dhënave të vazhdueshme të trendit. 

 

Aksesorë të përfshirë: 

Qark adult i ripërdorshëm për ventilim manual dhe 

të kontrolluar 

Një vaporizator Sevofluran 

Kontejner i ripërdorshëm i absorbimit të CO2 

Përfshirë të gjitha tubat dhe lidhësit e furnizimit me 

gaze mjekësorë. 

 

Monitor Pacienti per aparatin e anestezise 

Parametrat standard të përfshirë në konfigurimin: 

EKG, Resp, SpO2, NIBP, PR, Temp 

Parametrat opsionalë të disponueshëm për 

azhornim: IBP, CO2, Output Kardiak.  

Ekran me prekje me një dimension minimal prej 

15”. 

Mundësi për të shfaqur në ekran njëkohësisht të 

paktën 12 forma valore. 

Konfigurimi i EKG-së për 3, 5/6 dhe 12 kanale.  

Shpejtësia 6.25, 12.5, 25, 50 mm/s. 

Matja e rrahjeve të zemrës: 20-350 bpm, me saktësi 

± 1 bpm 

Analiza e segmentit ST dhe zbulimi i Pacemaker-

it.  

Mbrojtje nga defibrilatori. 

Shkalla e respirimit e matur nga rezistenca 

elektrike.  

Diapazoni min. i matjes: 1-200 rpm. 

Matës Manual dhe automatik i NIBP  

Diapazoni i matjes adult: 10-290 mmHg  

Diapazoni i matjes së të porsalindurve: 10-130 

mmHg 

Diapazoni i matjes pediatrike: 10-230 mmHg 

Monitorimi i mbitensionit dhe vendosja e presionit 

fillestar të inflacionit për fëmijët dhe të 

porsalindurit. 

Diapazoni i matjes së IBP (Presioni invaziv) nga -

40 në 350 mmHg me saktësi 1 mmHg ose më mirë. 

Min. 2 kanale. 

Matja e SpO2 për pacientët pediatrike dhe të 

porsalindur. 

Diapazoni i matjes 0 deri në 100%. Saktësia ± 3% 

ose më mirë.  

Dy kanale për matjen e temperaturës nga 1° C deri 

në 45°C. Saktësia ± 0.1 °C. 

Nivelet e alarmit audioviziv për nivele të ulëta të 

mesme ose të larta të parametrave. 

Trendet për të gjithë parametrat deri në një periudhë 

prej min. 4 ditësh. 

Furnizimi me energji elektrike dhe ndërfaqet 

Koha e Backup-it të baterisë Li-ion për të paktën 4 

orë. 

Furnizimi me energji elektrike 100-240V, 50/60 Hz 

nga makina e anestezise. 

Ndërfaqet e të dhënave  2 × USB, 1 × LAN 

(ethernet)  

Ndërfaqja e daljes së videos: VGA ose DVI ose 

HDMI per monitor sekondar 

Aksesorë të përfshirë: 

1 (një) kabëll EKG me 3 ose 5 lidhësa lead  

1 (një) tub NIBP 

1 (një) manshetë NIBP adult e ripërdorshme 

1 (një) kabëll SpO2 

1 (një) Sensor SpO2 adult i ripërdorshëm  

1 (një) kabëll për temperaturën me një sensor të 

lëkurës. 

5 Elektrobisturi per kirurgji 

te pergjithshme 

 Elektrobisturi me dy dalje monopolare dhe nje dalje 

bipolare. 

Sistem auto-kontrolli me mikroprocesor te 

dyfishte. 

Diapazoni i fuqise: te pakten 400W (prerje) 300W 

(koagulim) 

Frekuenca e rrymës elektrike (monopolar dhe 

bipolar) të paktën 440 kHz. 

Te kryeje procedura te endoskopise bipolare ne 

solucion saline. 

Mundesi memorizimi te pakten 99 programe. 

Mundesi kontrolli me celes kembe dhe me 

elektroda dore. 

LED-bar per kontroll vizual te cilesise te kontaktit. 

Alarme vizive te ndara me ngjyra dhe akustik  

Te kete mundesi per te funksionuar edhe me gaz 

Argoni dhe me aspirator tymi 

Ne perputhje me standartet IEC 60601-1 , EN 

60601-1 dhe IEC 60601-2-2 

Mrojtje e Klasit te pare te shkalles CF 

Aksesoret: 1x celes pedal-kembe, 1x Pllake tokzimi 

neutrale gome,shumeperdorimshe. 1x Elektrode 

thike monopolare, 1x elektrode lancet e drejte 

(Needle Shaft electrode). 1x Pince diatermie. 1x 

Elektrode me tel te harkuar (Loop electrode). 

6 Elektrobisturi bipolare  Sistem Modular  per opsione Monopolare dhe 

Bipolare  

Ekran min 9” (800 x 480 ) me komanda me prekje  

Min 200-300  programe ne memorie per nderhyrje 

kirurgjikale te ndryshme  

Sistemi duhet të kontrollohet nga mikro-procesori 

dhe të rregullojë fuqine  për të marrë efektin e 

dëshiruar në ind. 

Sistemi do të ketë min  2 dalje monopolare, 2  dalje 

bipolare 

Aktivizim simultan te dy instrumentave Bipolare  

Sistemi të ketë alarme  audio vizuale nga 

gjeneratori dhe me tekst ne ekran  

Sistemi do të ketë Treguesin e Gabimit  

Sistemi do të ketë treguesin automatik te statusit të 

instrumenteve. 

Sistemi te punoje me  instrumente laparoskopike 

dhe ultrasonike  

Te kete mundesine e kontrollit si nga doreza dhe 

nga pedali (me kembe) 

Sistemi duhet te jete kompatibel  me Koagulator me 

ARGON  dhe evakuatorin e tymit. 

Specifikime teknike  

Frekuenca Nominale                 Min 330 kHz 

Fuqia maks Monopolar             380-400 W (ne  200 

Ω) 

Fuqia maks ne Bipolar              380-400 W (ne  75 

Ω) 

Mono Cut                                  380-400 W 

Mono Coag                                230-250 W 

Bipolar Cut                                 300-860 W 

Bipolar Coag                              300-350 W 

Ushqimi                                      220 – 240 V ± 10 

%           50 / 60 Hz 

Aksesoret: 

1x celes komandimi me kembe me dy pedale  

1x Kabell  për Pllaka  neutrale me kontakt  

standarde lidhjeje 25 mm 

1x (Kuti 100 cope )  Pllaka neutral 

njeperdorimshme me kontakt standart 25 mm 

1x Doreze  thike monopolare me dy butona per 

prerje Koagulim  ,per perdorimin e elektrodave 2,4 

mm   

1x elektrode lancet e drejte (Knife electrode, 

straight, shaft).      2.4 mm 

1x Kabell lidhjeje Bipolar  

1x Forceps bipolare jo-ngjitëse  gold te drejta  të 

dizenjuara posaçërisht me veti të veçanta termike 

duke siguruar një performancë optimale 195-200 

mm, 8 mm x 1-2 mm 

1x Forceps bipolare jo-ngjitëse  gold bayonet,  të 

dizenjuara posaçërisht me veti të veçanta termike 

duke siguruar një performancë optimale 195-000 

mm, 6 mm x 1-2 mm 

7 Shtrat elektrik 

multifunksional 

 Gjatesia totale jo me e vogel se 2120 mm 

Shtrati te jete fleksibel dhe te mund te perdoret per 

nga nenat ne periudhen e rikuperimit te paslindjes 

lartesia  minimale 600±20 mm 

lartesia  maximale 1050±40 mm 

sektori shpines me rrotullim min -10°/+70° 

sektori uljes me rrotullim min 0°/+18° 

pozicioni trendelenburg min 0°/-10° 

gjeresi totale jo me e vogel se 970 mm 

mbeshtetesi vertical i kembes me rrotullim min 

0°/+130° 

mbeshtetesi horizontal i kembes me rrotullim min 

0°/+55° 

kendi i pershtatjes se sektorit te kembeve min 0°/-

22° 

permasa e kastorit jo me e vogel se 140 mm 

pesha max e pacientit min 230kg 

te jete i motorizuar 

te kete bateri mbeshtetese te cilat sigurojne pune te 

pavarur nga rrjet elektrik 

te punoje ne rrjetin 220V 50Hz 

 

III.2.3. Në përmbushje të kriterit të mësipërm, operatori ekonomik “Albadent Group” SHPK ka 

dorëzuar në Sistemin e Prokurimit Elektronik (SPE), dokumentacionin si më poshtë: 

 

Faturë tatimore nr. 39591, datë 22.11.22; 

Faturë tatimore nr. 10033, datë 16.01.21; 

Faturë tatimore nr. 37807, datë 24.10.22; 

Faturë tatimore nr. 11610, datë 02.03.21; 

Faturë tatimore nr. 17103, datë 11.08.21; 

Faturë tatimore nr. 23802, datë 03.02.22; 

Faturë tatimore nr. 32696, datë 29.07.22;  

Faturë tatimore nr. 41214, datë 13.12.24;  

Faturë tatimore nr. 38295, datë 04.12.24;  

Faturë tatimore nr. 26537, datë 09.06.23;  

Faturë tatimore nr. 28902, datë 20.07.23;  

Faturë tatimore nr. 38295, datë 04.12.24;  

Faturë tatimore nr. 670, datë 14.01.25;  

Faturë tatimore nr. 22377, datë 29.03.23;  

Faturë tatimore nr. 38100, datë 06.12.23;  

Faturë tatimore nr. 18803, datë 31.01.23;  

Faturë tatimore nr. 27110, datë 31.05.24;  

Faturë tatimore nr. 26876, datë 15.06.23;  

Faturë tatimore nr. 33074, datë 22.09.23;  

Faturë tatimore nr. 26036, datë 31.05.23;  

Faturë tatimore nr. 21276, datë 10.03.23;  

Faturë tatimore nr. 1919, datë 30.01.25;  

Faturë tatimore nr. 5914, datë 28.03.25;  

Faturë tatimore nr. 1527/2023, datë 30.09.2023;  

Faturë tatimore nr. 371815471/2023, datë 08.02.2023;  

Faturë tatimore nr. 371818374/2023, datë 01.07.2023;  

Faturë tatimore nr. 1033/2024, datë 20.02.2024;  

Faturë tatimore nr. 7915/2024, datë 04.12.2024;  

Faturë tatimore nr. 371815777/2023, datë 21.02.2023;  

Faturë tatimore nr. 1424/2023, datë 26.09.2023;  

Faturë tatimore nr. 2921/2023, datë 30.11.2023;  

Faturë tatimore nr. 2301/2023, datë 01.11.2023;  

Faturë tatimore nr. 2589/2023, datë14.11.2023;  

Faturë tatimore nr. 371816621/2023, datë 05.04.2023;  

Faturë tatimore nr. 6698/2024, datë24.09.2024;  

Faturë tatimore nr. 220/2023, datë 02.08.2023;  

Faturë tatimore nr. 294/2024, datë 15.01.2024;  

Faturë tatimore nr. 7369/2024, datë 16.10.2024;  

Faturë tatimore nr. 9291/2024, datë 19.12.2024;  

Faturë tatimore nr. 17312, datë 08.01.24;  

Faturë tatimore nr. 17312, datë 08.01.24;  

Faturë tatimore nr. 587, datë 13.01.25;  

Faturë tatimore nr. 33671, datë 02.09.24;  

Faturë tatimore nr. 40474, datë 04.12.24;  

Faturë tatimore nr. 25912, datë 01.06.23;  

Faturë tatimore nr. 33021, datë 21.09.23;  

Faturë tatimore nr. 33086, datë 22.09.23;  

Faturë tatimore nr. 31310, datë 24.08.23;  

Faturë tatimore nr. 31310, datë 24.08.23;  

Faturë tatimore nr. 31310, datë 24.08.23;  

Faturë tatimore nr. 31310, datë 24.08.23;  

Faturë tatimore nr. 33096, datë 22.09.23;  

Faturë tatimore nr. 20756, datë 01.03.23;  

Faturë tatimore nr. 23126, datë 30.03.24;  

Faturë tatimore nr. 23126, datë 30.03.24;  

Faturë tatimore nr. 23126, datë 30.03.24;  

Faturë tatimore nr. 23126, datë 30.03.24;  

Faturë tatimore nr. 23126, datë 30.03.24;  

Faturë tatimore nr. 23126, datë 30.03.24;  

Faturë tatimore nr. 42279, datë 30.12.24. 

 

III.2.4. Në nenin 77 “Kërkesat për kualifikim”, të ligjit nr.162/2020 “Për prokurimin publik”, i 

ndryshuar, parashikohet shprehimisht se: “Autoritetet ose entet kontraktore përcaktojnë kërkesat 

për kualifikim për operatorët ekonomikë bazuar në: a) përshtatshmërinë për të kryer veprimtarinë 

profesionale; b) gjendjen ekonomike dhe financiare; c) aftësinë teknike dhe profesionale. Kërkesat 

kufizohen vetëm në ato që janë të përshtatshme për të garantuar që një kandidat ose ofertues të 

ketë kapacitetet juridike, financiare dhe aftësitë teknike e profesionale për të zbatuar kontratën që 

do të jepet. Të gjitha kërkesat duhet të kenë lidhje dhe të jenë proporcionale me objektin e 

kontratës. 4. Në lidhje me aftësitë teknike dhe profesionale, autoritetet ose entet kontraktore mund 

të vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. Autoritetet ose entet kontraktore, në veçanti, mund të kërkojnë që operatorët 

ekonomikë të kenë një nivel të mjaftueshëm përvoje që vërtetohet nga referenca të përshtatshme 

nga kontratat e zbatuara në të shkuarën. Aftësia profesionale e operatorëve ekonomikë për të 

ofruar shërbimin, punën, mallin vlerësohet në lidhje me aftësitë organizative, reputacionin dhe 

besueshmërinë, përvojën e duhur, si dhe personelin e nevojshëm për të zbatuar 32 kontratën, siç 

është përshkruar nga autoriteti ose enti kontraktor në njoftimin e objektit të kontratës. 5. 

Autoritetet ose entet kontraktore përcaktojnë në njoftimin e kontratës ose në ftesën për shprehje 

interesi kriteret e përzgjedhjes, si dhe dokumentet konkrete që duhet të paraqesin operatorët 

ekonomikë për përmbushjen e këtyre kritereve.”. 

 

Ndërsa në nenin 92/3 të LPP-së përcaktohet se: “3. Autoriteti ose enti kontraktor, në zbatim të 

pikës 4 të këtij neni, vlerëson një ofertë të vlefshme vetëm nëse ajo është në përputhje me të gjitha 

kërkesat dhe specifikimet e përcaktuara në njoftimin e kontratës dhe në dokumentet e tenderit, pa 

rënë ndesh me përcaktimet e nenit 38 të këtij ligji...”. 

 

III.2.5. Në neni 40, pika 4 “Kërkesa të veçanta për kontratat e mallrave”, të VKM Nr. 285 datë 

19.05.2021 “Për miratimin e rregullave të prokurimit publik” i ndryshuar, parashikohet 

shprehimisht se: “4. Për të provuar përvojën e mëparshme, autoriteti/enti kontraktor kërkon 

dëshmi për realizimin me sukses të një ose disa kontratave të mëparshme, të ngjashme, të kryera 

gjatë tre viteve të fundit. Në çdo rast, vlera totale e kërkuar duhet të jetë në një vlerë jo më të 

madhe se 40% të vlerës së përllogaritur të kontratës, që prokurohet dhe që është realizuar gjatë 

tre viteve të fundit, nga data e shpalljes së njoftimit të kontratës. Autoriteti/enti kontraktor si 

dëshmi për përvojën e mëparshme kërkon vërtetime të lëshuara nga një ent publik për përmbushjen 

me sukses të kontratës, ku të shënohen vlera, afati i përfundimit të kontratës ose/dhe fatura 

tatimore të shitjes, të plotësuara sipas kërkesave të legjislacionit në fuqi, dhe të deklaruara në 

organet tatimore ku shënohen datat, shumat dhe sasitë e mallrave të furnizuara. Në rastin e 

përvojës së mëparshme të realizuar me sektorin privat, si dëshmi pranohen vetëm fatura tatimore 

të shitjes, të plotësuara sipas kërkesave të legjislacionit në fuqi, dhe të deklaruara në organet 

tatimore, ku shënohen datat, shumat dhe sasitë e mallrave të furnizuara.”.  

 

III.2.6. KPP gjykon, se kriteret për kualifikim vendosen që t’i shërbejnë autoritetit kontraktor për 

të krijuar një panoramë të përgjithshme të kapaciteteve dhe mundësisë së operatorit për përmbushje 

me sukses të kontratës. Në varësi të kontratës dhe volumit të saj autoriteti kontraktor përcakton 

kërkesat e veçanta për kualifikim, të cilat janë të detyrueshme për t’u përmbushur nga operatorët 

ekonomikë pjesëmarrës në procedurat e prokurimit. Operatorët ekonomikë janë të detyruar të 

përgatisin ofertat, në përputhje me kërkesat e përcaktuara në dokumentet e tenderit dhe ofertat që 

nuk përgatiten në përputhje me këto dokumente duhet të refuzohen si të papranueshme. Gjithashtu 

një ndër parimet kryesore të zhvillimit të procedurës së prokurimit është ai barazisë në trajtimin e 

kërkesave dhe të detyrimeve, që u ngarkohen ofertuesve ose kandidatëve, parashikuar nga neni 3 

i ligjit nr. Nr. 162/2020 “Për prokurimin publik”, të ndryshuar. Zbatimi i parimit të transparencës, 

barazisë dhe mosdiskriminimit, janë garancitë kyçe ndaj ofertuesve që ofron kuadri ligjor në fuqi. 

Këto parime ndër të tjera nënkuptojnë, se operatorët ekonomikë duhej të jenë në një pozicion 

barazie, si kur përgatisin ofertat e tyre, ashtu dhe kur të vlerësohen ato. KPP gjykon, se autoriteti 

kontraktor në përputhje me nenin 2 dhe 3 të ligjit 162/2020 “Për prokurimin publik” i ndryshuar 

ka për detyrë të sigurojë një trajtim të barabartë dhe jodiskriminues për të gjithë operatorët 

ekonomikë, pjesëmarrës në procedurat e prokurimit publik; dhe të garantojnë trajtim të barabartë 

dhe jodiskriminues për operatorët ekonomikë, si dhe veprojnë me transparencë e në mënyrë 

proporcionale. 

 

III.2.7. Nga shqyrtimi i dokumentacionit të sipërcituar, të paraqitur nga operatori ekonomik 

“Albadent Group” SHPK, në përmbushje të kriterit për furnizime të ngjashme gjatë tre viteve të 

fundit nga data e shpalljes së njoftimit të kontratës, nga krahasimi i mallrave të këtyre faturave 

tatimore, të realizuara  dhe të dorëzuara nga operatori ekonomik “Albadent Group” SHPK, me 

specifikimet teknike të produkteve të procedurës së prokurimit objekt-ankimi, KPP gjykon të 

ndalet në një analizë të thelluar të funksionit të mallrave objekt i faturave tatimore, dëshmive të 

furnizimeve të ngjashme të dorëzuar nga ana e këtij operatorit ekonomik parë kjo në rrafshin 

krahasimor me specifikimet teknike dhe funksionalitetin e mallrave objekt-prokurimi të kërkuar 

nga autoriteti kontraktor. 

Nga shqyrtimi i  dokumentacionit të ofertës të paraqitur nga operatori ekonomik “Albadent Group” 

SHPK, në përmbushje të kriterit për përvojat e mëparshme të ngjashme, KPP vlerëson se së pari, 

norma juridike duhet të interpretohet e më pas të gjykohet, kjo për të analizuar në thelb ratio legis, 

kuptimin e drejtë të saj. Kështu, ligjvënësi ka parashikuar diskrecionin e autoritetit kontraktor të 

kërkimit të dëshmive për eksperiencën e mëparshme, me synim për të zbatuar kontratën sipas një 

standardi të përshtatshëm cilësie. Pra e drejta e dhënë nga ligji lidhet ngushtësisht me garantimin 

e autoritetit kontraktor, se operatori ekonomik disponon dëshmi të përvojës së mëparshme për të 

realizuar kontratën sipas një standardi të përshtatshëm cilësie.  

Gjithashtu, me akt nënligjor, diskrecioni i vendosur nga ligji është rregulluar edhe më tej, ku në 

rastin e kontratave për mallra ligjvënësi në nenin 40, pika 4 të Vendimit nr. 285 datë 19.05.2021 

“Për miratimin e rregullave të prokurimit publik”, të ndryshuar, ka parashikuar, se ky kriter në 

rastin e përvojës së ngjashme të mëparshme të realizuar me entet publike, mund të përmbushet me 

dorëzimin e vërtetimeve të lëshuara nga një ent publik për përmbushjen me sukses të kontratës, ku 

të shënohen vlera, afati i përfundimit të kontratës ose/dhe fatura tatimore të shitjes, të plotësuara 

sipas kërkesave të legjislacionit në fuqi, ku shënohen datat, shumat dhe sasitë e mallrave të 

furnizuara, dhe në rastin e përvojës së mëparshme të realizuar me sektorin privat, si dëshmi 

pranohen vetëm fatura tatimore të shitjes, të plotësuara sipas kërkesave të legjislacionit në fuqi, 

dhe të deklaruara në organet tatimore, ku shënohen datat, shumat dhe sasitë e mallrave të 

furnizuara. Gjithashtu, në rregullat e prokurimit publik është përcaktuar se plotësimi i njërit prej 

dy kushteve e bën ofertën të kualifikueshme.  

Nga shqyrtimi në tërësi i fakteve dhe rrethanave të çështjes objekt-shqyrtimi, Komisioni i 

Prokurimit Publik vëren, se autoriteti kontraktor në kriterin e veçantë të kualifikimit ka kërkuar 

nga ana e operatorëve ekonomikë të paraqesin dëshmi për furnizimet e mëparshme të ngjashme, 

të kryera gjatë 3 (tre) viteve të fundit nga data e shpalljes së njoftimit të kontratës, në vlerën jo më 

pak se 40% e fondit limit të objektit që prokurohet. Këto furnizime të mëparshme, të ngjashme, 

duhet të vërtetohen me dokumentacionin si më poshtë: 

a. Kur furnizimet e ngjashme janë realizuar me ente publike, operatori ekonomik duhet të 

paraqesë vërtetimin e lëshuar nga enti publik për përmbushjen me sukses të kontratës dhe / ose 

faturat tatimore të shitjes të plotësuara sipas kërkesave të legjislacionit në fuqi dhe të deklaruara 

në organet tatimore, ku të shënohen datat, shumat dhe sasitë e mallrave të furnizuara. 

b. Kur furnizimet e ngjashme janë realizuar me subjekte private, operatori ekonomik duhet 

të paraqesë faturën përkatëse tatimore të shitjes të plotësuara sipas kërkesave të legjislacionit në 

fuqi dhe të deklaruara në organet tatimore, ku të shënohen datat, shumat dhe sasitë e mallrave të 

furnizuara. 

Në përmbushje të këtij kriteri operatori ekonomik “Albadent Group” SHPK ka dorëzuar në 

Sistemin e Prokurimit Elektronik dokumentacionin sipas pikës III.2.3. të këtij vendimi. 

Referuar Shtojcës 6 “Formulari i Specifikimeve Teknike” pjesë e dokumenteve të procedurës së 

prokurimit objekt-ankimi, në listën e mallrave objekt-prokurimi, autoriteti kontraktor ka 

parashikuar disa lloje produktesh dhe konkretisht si më poshtë: Shtrat operacioni per kirurgji te 

pergjithshme dhe gjinekologji, Llampa operatore, Llampe kirurgjikale portative, Set anestezie, 

Elektrobisturi per kirurgji te pergjithshme, Elektrobisturi bipolare, Shtrat elektrik multifunksional. 

Në këtë mënyrë, KPP vlerëson se kërkesa e autoritetit kontraktor referuar objektit të procedurës së 

prokurimit lidhet me furnizim dhe vendosje të pajisjeve për sallë operacioni për nevojat e 

institucionit SUOGJ “Mbretëresha Geraldinë”. 

III.2.8. Sa më sipër, në analizë të thelluar dhe krahasimore të faturave tatimore të dorëzuara nga 

ana e operatorit ekonomik “Albadent Group” SHPK, KPP konstaton se ai për plotësimin e kriterit 

kualifikues lidhur me furnizimet e ngjashme ka dorëzuar në procedurën e prokurimit objekt-ankimi 

fatura tatimore tё shitjes tё realizuara me subjekte të ndryshme, tё listuara nё pikёn III.2.3, tё kёtij 

vendimi, nga ku KPP nuk do të marrë në shqyrtim faturat tatimore; nr. 10033, datë 16.01.21; nr. 

11610, datë 02.03.21; nr. 17103, datë 11.08.21; nr. 23802, datë 03.02.22; nr. 32696, datë 29.07.22 

pasi ato nuk përmbushin komponentin “afat kohor” sepse janë jashtë afatit 3 vjeçar nga data e 

publikimit të njoftimit të kontratës. Ndërsa përmes faturave të tjera të cilat e përmbushin 

komponentin kohë operatori ekonomik “Albadent Group” SHPK ka kryer furnizimin me materiale 

të cilat në asnjë rast nuk dëshmojnë se disponon eksperiencën e nevojshme dhe që ka kryer 

furnizime të ngjashme me pajisje për sallat e operacionit të spitalit gjinekologjik ashtu sikurse jane 

te destinuara te perdoren pajisjet objekt prokurimi të cilat referuar specifikimeve teknike ndryshe 

nga materialet e paraqitura nga operatori ekonomik “Albadent Group” SHPK, në fokusin e tyre 

kanë si komponent kryesor pajisjet e sallave të operacionit, ndёrsa furnizimet e kryera nga 

operatori ekonomik janё furnizime tё materialeve ortodontike për përdorim stomatologjik. 

Referuar mallrave objekt prokurimi evidentohen materiale specifike mjekёsore si, Shtrat 

operacioni per kirurgji te pergjithshme dhe gjinekologji, Llampa operatore, Llampe kirurgjikale 

portative, Set anestezie, Elektrobisturi per kirurgji te pergjithshme, Elektrobisturi bipolare, Shtrat 

elektrik multifunksional.  

Komisioni gjykon, se krahasueshmëria e kontratave/faturave nëse janë të ngjashme nuk ka të bëjë 

vetëm me natyrën e kontratës/faturës referuar një analize të përgjithshme dhe sipërfaqësore, nëse 

ajo është një kontratë/faturë furnizimi mallra, por si autoriteti kontraktor në momentin e vlerësimit 

të ofertave, por edhe operatori ekonomik në momentin e hartimit të ofertës duhet të mbajë në 

konsideratë të gjithë komponentët që karakterizojnë kontratën/faturën duke iu referuar qëllimit 

(ratio legis) të kërkesës  për të zbatuar kontratën sipas një standardi të përshtatshëm cilësie. Në 

rastin konkret, pavarësisht se faturat e paraqitura nga operatori ekonomik “Albadent Group” SHPK 

janë furnizim me materiale dhe pajisje ortodontike, por në këto fatura mallrat e furnizuara nuk janë 

të ngjashme lidhur me specifikimet dhe funksionalitetin e mallrave objekt-prokurimi për shkak të 

fushës sensitive që ato mbulojnë. Konkretisht referuar faturave tё dorёzuara nga operatori 

ekonomik “Albadent Group” SHPK, Komisioni konstaton, se ato vёrtetojnё furnizime me pajisje 

ortodontike qё pёrdoren pёr trajtime specifike dentare, ndёrsa pajisjet e  sallave të operacionit 

objekt i procedurёs sё prokurimit janё tё destinuara pёr njё pёrdorim mё tё gjerё klinik nё 

shёrbimet shёndetёsore. Kёto pajisje pёrdoren nё procese të ndryshme në sallën e operacionit nё 

ambientin spitalore dhe nuk mund tё konsiderohen tё ngjashme me materialet ortodontike tё cilat 

janё tё destinuara ekskluzivisht pёr trajtime dentare dhe ortodontike. Produktet dentare janё tё njё 

natyre ambulatore dhe kanё njё pёrdorim tё lokalizuar, lokalisht invazive, pёrdorim specifik 

dentar, ndёrsa pajsijet e sallave të operacionit pёrdoren pёr shёrbime specifike pikërisht për këtë 

lokalitet (sallën e operimit). Në këtë kuptim, KPP gjykon, se operatori ekonomik “Albadent 

Group” SHPK me dokumentacionin e paraqitur, nuk provon se ka kryer furnizime të ngjashme me 

objektin e prokurimit duke mos plotësuar kështu kërkesën për kualifikim, për përvojë të 

suksesshme, pasi faturat e paraqitura përmbajnë zëra të cilat nuk janë të ngjashëm me objektin e 

prokurimit, i cili si komponent kryesor të tij ka furnizim dhe vendosje të pajisjeve për sallat e 

operacionit. Sa më sipër, KPP sqaron, se mosplotësimi qoftë edhe i një kriteri të vendosur nga ana 

e autoritetit kontraktor e bën ofertën e operatorit ekonomik të pavlefshme. 

 

Operatori ekonomik “Albadent Group” SHPK duhet të dorëzonte të gjithë dokumentacionin e 

ofertës në përputhje me kërkesat e përcaktuara në dokumentet e tenderit nga autoriteti kontraktor, 

në sistemin elektronik të prokurimeve. Referuar kriterit të përcaktuar në dokumentet e tenderit, 

Komisioni i Prokurimit Publik, gjykon se, dokumentacioni i paraqitur nga ky operator ekonomik, 

për të vërtetuar eksperiencën e mëparshme të ngjashme, nuk është në përputhje me kërkesat e 

autoritetit kontraktor. Kriteret për kualifikim, vendosen që t’i shërbejnë autoritetit kontraktor për 

të krijuar një panoramë të përgjithshme të kapaciteteve dhe mundësisë së operatorit për përmbushje 

me sukses të kontratës. Autoriteti kontraktor do të konsiderojë një ofertë të vlefshme, vetëm nëse 

ajo është në përputhje me të gjitha kërkesat dhe specifikimet e përcaktuara në njoftimin e kontratës 

dhe në dokumentet e tenderit. Në rastin konkret, Komisioni i Prokurimit Publik vlerëson, se faturat 

e mësipërme të paraqitura nga operatori ekonomik “Albadent Group” SHPK në procedurën e 

prokurimit, nuk plotësojnë kërkesat e përcaktuara nga autoriteti kontraktor në dokumentet e 

tenderit në pikën 2.3.1, të kapacitetit teknik. 

 

III.1.9. Komisioni i Prokurimit Publik gjykon, se nga ana e operatorit ekonomik “Albadent Group” 

SHPK nuk janë përmbushur të gjitha kërkesat që autoriteti kontraktor ka përcaktuar në dokumentet 

standarde të tenderit dhe ai është i detyruar të plotësojë çdo kërkesë dhe kriter të vendosur nga 

autoriteti kontraktor, të paraqesë çdo dokumentacion që përmban të dhëna dhe elemente që janë 

gjykuar të nevojshme dhe të domosdoshme nga ana e këtij të fundit. Referuar sa më sipër, 

Komisioni i Prokurimit Publik gjykon, se operatori ekonomik “Albadent Group” SHPK nuk 

plotëson kriterin e veçantë të kualifikimit, pasi nuk ka ofertuar sipas përcaktimeve të bëra në 

dokumentet e tenderit. KPP sqaron se, në një procedurë prokurimi, subjekti i parë i interesuar është 

operatori ekonomik, i cili e përgatit ofertën e tij në përputhje me kriteret kualifikuese dhe kuadrin 

ligjor në fuqi, dhe nga ana tjetër, është autoriteti kontraktor, i cili përzgjedh operatorin ekonomik 

që plotëson të gjitha kriteret e përcaktuara nga autoriteti kontraktor në dokumentet e tenderit, si 

dhe që ka përgatitur ofertën në përputhje me kërkesat e dokumenteve të tenderit dhe legjislacionin 

në fuqi. KPP gjykon se kriteret e veçanta për kualifikim kanë si synim kryesor që t’i shërbejnë 

autoritetit kontraktor për njohjen e gjendjes dhe kapaciteteve të operatorëve ekonomikë, të cilët, 

nëpërmjet dokumentacionit të paraqitur duhet të vërtetojnë se zotërojnë kualifikimet e nevojshme 

teknike, profesionale, kapacitetet ekonomike, financiare dhe organizative, makineritë, pajisjet e 

asete të tjera fizike, reputacionin dhe besueshmërinë, përvojën e duhur, si dhe personelin e 

nevojshëm, gjithçka në funksion të realizimit me sukses të kontratës. Në varësi të kontratës dhe 

volumit të saj autoriteti kontraktor përcakton kërkesat e veçanta për kualifikim, të cilat janë të 

detyrueshme për t’u përmbushur nga operatorët ekonomikë pjesëmarrës në procedurat e 

prokurimit. Operatorët Ekonomikë janë të detyruar të përgatisin ofertat, në përputhje me kërkesat 

e përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme. Bazuar në nenin 1 dhe nenin 2 të LPP, në të 

cilët përcaktohet përkatësisht: “Qëllimi i këtij ligji është: […] të sigurojë një trajtim të barabartë 

dhe jodiskriminues për të gjithë operatorët ekonomikë, pjesëmarrës në procedurat e prokurimit 

publik”; “Përzgjedhja e fituesve të kontratave publike realizohet në përputhje me parimin: a) 

Autoritetet dhe entet kontraktore garantojnë trajtim të barabartë dhe jodiskriminues për 

operatorët ekonomikë, si dhe veprojnë me transparencë e në mënyrë proporcionale”, KPP gjykon 

se operatori ekonomik “Albadent Group” SHPK duhet të kishte dorëzuar kontrata/fatura të 

ngjashme sipas kërkesave dhe specifikave të autoritetit kontraktor në dokumentet e tenderit të 

procedurës së prokurimit objekt-ankimi. 

III.1.10. Gjithashtu, kuadri ligjor, parashikon një sërë elementesh, si garanci për operatorët 

ekonomikë të cilët kanë paqartësi në lidhje me interpretimin e kërkesave të autoritetit kontraktor 

dhe/ose mënyrës së plotësimit të kritereve kualifikuese. Në rast se operatori ekonomik “Albadent 

Group” SHPK do të kishte paqartësi në lidhje mbi plotësimin e kërkesës së mësipërme, ka pasur 

në dispozicion momentin procedural të paraqitjes së kërkesës për sqarime pranë autoritetit 

kontraktor deri në pesë ditë para dorëzimit të ofertave parashikuar nga neni 75 i LPP-së. Në nenin 

75, pika 1 të ligjit Nr. 162/2020 “Për Prokurimin Publik”, parashikohet se “[…] Ofertuesi i 

mundshëm mund të kërkojë sqarime për dokumentet e tenderit nga autoriteti ose enti kontraktor, 

i cili duhet t’i përgjigjet çdo kërkese për sqarim të dokumenteve të tenderit, të bërë 38 nga çdo 

operator ekonomik, me kusht që kërkesa të jetë marrë jo më vonë se 6 ditë para afatit përfundimtar 

të dorëzimit të ofertave. Autoriteti kontraktor ose enti duhet të përgjigjet brenda 3 ditëve nga 

depozitimi i kërkesës, në mënyrë që të bëjë të mundur dorëzimin e ofertës në kohë nga operatori 

ekonomik dhe, pa identifikuar burimin e kërkesës, duhet t’ua komunikojë sqarimin përkatës të 

gjithë operatorëve ekonomikë, që kanë tërhequr dokumentet e tenderit. Në çdo rast, sqarimi i 

dokumenteve të tenderit nuk do të konsiderohet shtim, pakësim ose ndryshim i kërkesave të 

përcaktuara nga autoriteti ose enti kontraktor në dokumentet e tenderit […]”. Komisioni gjykon, 

se është detyrë e operatorëve ekonomikë të përgatisin ofertat e tyre në përputhje me kriteret dhe 

kushtet e vendosura nga autoriteti kontraktor në dokumentet e tenderit, për sa kohë që i kanë 

pranuar ato dhe nuk i kanë bërë në asnjë rast objekt-ankimimi.  

 

Për sa më lart, pretendimi i ankimuesit “Biometric Albania” SHPK qëndron.  

 

III.3. Lidhur me pretendimin e operatorit ekonomik “Biometric Albania” SHPK për kundërshtimin 

e kualifikimit të operatorit ekonomik “Albadent Group” SHPK me arsyetimin si vijon: “Per sa me 

siper i lutemi KSHA dhe me tej KPP te verifikoje dokumentacionin fizik te paraqitur nga ky 

operator pas renditjes i pari, nese eshte ne perputhje me piken 2.3.11 te DST , ku duhet te provoje 

qe ka ne stafin e tij inxhinier biomjekësor ose elektronik ose informatik ose elektrik, të Kontratat 

individuale te punes, Certifikatat / ose deshmite e trajnimit të tyre për pajisjet objekt prokurimi 

për të cilat ka ofertuar (si aparat anestezie, monitore, elektrobisturi, llamba dhe shtreter 

operacioni).”Komisioni i Prokurimit Publik gjykon, se në ankesën e paraqitur pranë autoritetit 

kontraktor dhe KPP, për këto pretendime, operatori ekonomik ankimues, nuk parashtron fakte apo 

dyshime të bazuara, por ngre pretendime a-priori, duke ngritur dyshime e hamendësime, lidhur 

me mosplotësimin e kriterit të përcaktuar në pikën 2.3.11 të kritereve të veçanta të kualifikimit. 

 

III.3.1. Referuar Vendimit të Komisionit të Prokurimit Publik Nr. 766/2021, datë 13.10.2021 “Për 

miratimin e rregullave për organizimin dhe funksionimin e Komisionit të Prokurimit Publik”, 

Komisioni i Prokurimit Publik shqyrton paraprakisht ankesën nga ana formale duke verifikuar 

(krahas juridiksionit administrativ dhe kompetencës lëndore, legjitimimit të ankimuesit dhe 

respektimit afateve), edhe “elementet e domosdoshme të ankesës” sipas përcaktimeve të nenit 48, 

“Kushtet formale të ankesës”, pika 3: 

- Ankesa, sipas rastit, mund të shoqërohet edhe me: a) provat dokumentare, të cilat 

ankimuesi kërkon të shqyrtohen nga Komisioni”.  

III.3.2. Bazuar në sa më sipër, KPP gjykon, se për të mbështetur pretendimet e tij për 

mospërmbushjen nga operatori ekonomik “Albadent Group” SHPK të kriterit të përcaktuar në 

pikën 2.3.11 të kritereve të veçanta të kualifikimit, ankimuesi “Biometric Albania” SHPK duhej 

të kishte shoqëruar ankesën e tij me prova, indicie dhe argumente ose dokumentacionin përkatës, 

në bazë të të cilave do të shqyrtohej ky pretendim. Vlen të ritheksojmë, se Komisioni i Prokurimit 

Publik është organi më i lartë administrativ, i cili në kuptim të nenit 90 të LPP dhe nenit 80 të 

VKM nr. 285, datë 19.05.2021 “Për miratimin e rregullave të prokurimit publik” i ndryshuar, 

shqyrton ankesat mbi vendimet e marra nga KVO e autoritetit kontraktor, por ligjvënësi qartazi i 

ka ndarë detyrat dhe kompetencat e këtyre dy organeve. Pra, KPP nuk mund të marrë tagrin e 

KVO-së dhe të rivlerësojë në themel procedurën e prokurimit publik. 

III.3.3. Operatori ekonomik ka detyrimin që ta bëjë të identifikueshëm pretendimin e tij mbi 

shkeljen e pretenduar, pra të evidentojë qartë dhe saktë, se ku e bazon pretendimin e tij për 

mospërmbushjen e kriterit/kritereve nga ana e operatorëve të tjerë ekonomikë. Theksojmë se 

mospërmbushja e kriterit apo kushteve të vendosura nga autoriteti kontraktor mund të vijë për 

shkaqe të ndryshme, siç janë mosparaqitja e një dokumenti të kërkuar, ose problematika që mund 

të prekin dokumentin, etj. Është barrë e operatorit ekonomik që të përcaktojë se në cilin fakt apo 

rrethanë e mbështet pretendimin e tij për mospërmbushje kriteri/kriteresh.  

III.3.4. Komisioni i Prokurimit Publik thekson dallimin e qartë, në gjykimin e tij, ndërmjet një 

pretendimi të një operatori ekonomik që ngre shqetësim mbi vlerësimin hipotetikisht të gabuar të 

ofertës së vetë atij nga ana e autoritetit kontraktor, nga njëra anë dhe pretendimit/pretendimeve të 

këtij operatori apo të cilitdo operatori pjesëmarrës në një procedurë prokurimi publik ndaj mënyrës 

së vlerësimit të autoritetit kontraktor për operatorët e tjerë konkurrentë në këtë procedurë, nga ana 

tjetër. 

III.3.5. Në rastin e parë, kur interesi është absolut dhe i drejtpërdrejtë, barra e provës për të 

argumentuar shkeljet e pretenduara të autoritetit, ndonëse sërish qëndron mbi ankimuesin, në 

gjykimin e KPP është arsyeshmërisht më e lehtë. KPP e mirëkupton pozitën e operatorit dhe në 

kuptim të misionit të tij për të siguruar efiçencën e procedurave të prokurimit publik, përmes 



48 

 

nxitjes së pjesëmarrjes së operatorëve ekonomikë, vlerëson se duhet të adoptojë një qëndrim pro-

aktiv, në krah të operatorit ankimues. Në rastin e dytë, kur operatori pjesëmarrës në një procedurë 

ankohet në lidhje me ofertat e operatorëve konkurrentë, pesha specifike e barrës për të provuar 

paligjshmërinë hipotetike të këtyre të fundit është e plotë dhe qëndron mbi kurrizin e pretenduesit, 

ndërkohë që KPP adapton një pozicion re-aktiv, në pritje të argumenteve të plota provuese, se 

përse vlerësimi i autoritetit kontraktor ka qenë i gabuar, sipas ankimuesit. 

Komisioni i Prokurimit Publik gjykon, se është në drejtë të operatorëve ekonomikë të paraqesin 

pretendime mbi kundërshtimin e vendimit të autoritetit kontraktor për kualifikimin e ofertës së 

operatorëve të tjerë ekonomikë pjesëmarrës në procedurën e prokurimit, duke  justifikuar kështu 

interesin e tyre të ligjshëm, por ndërkohë, operatorët ekonomikë nuk mund të parashtrojnë 

pretendime a-priori  duke mos dhënë asnjë provë apo argument se ku mbështet pretendimet e tij.  

Vetë Kodi i Procedurave Administrative ka parashikuar në nenin 82 pika 1 të tij  se “Në procedurat 

administrative, të filluara me kërkesë të palës që inicion procedurën, barra e provës për faktet e 

pretenduara bie mbi këtë palë, pavarësisht nga detyrimi i organit publik për të vënë në dispozicion 

të palëve provat e zotëruara prej saj”.  

Një ndër parimet kryesore të së drejtës është ai se “onus probani incumbit actori” se barra e provës 

bie mbi ankuesin. Gjithashtu, KPP gjykon, se kuadri ligjor në fuqi ka parashikuar të gjitha 

elementet procedurale, përmes të cilave garantohet e drejta e informimit të operatorëve ekonomikë 

në kuadër të zhvillimit të procedurave të prokurimit publik.   

III.3.6. Një pretendim në total, pa argumente të arsyeshme apo indicie të qarta, mbi të gjithë apo 

shumicën e elementeve përbërëse të ofertës së konkurrentit/konkurrentëve të kualifikuar para tij 

ose të barabartë me të në ofertë ekonomike, do të konsiderohet abuziv, në kundërshtim me qëllimin 

e veprimtarisë së Komisionit, pasi cenon efikasitetin dhe shpejtësinë e procedurës së prokurimit 

publik dhe nuk do të merret në shqyrtim nga KPP.  

III.3.7. Komisioni i Prokurimit Publik është parë nga ligji si një quasi gjykatë. Si e tillë në 

vendimmarrjen e saj, KPP zbaton parimet kryesore të së drejtës. Një prej tyre është edhe parimi 

juridik i cili thekson faktin, se gjykata vendos në bazë të akuzave (pretendimeve) dhe provave. 

Komisioni i Prokurimit Publik refuzon të vendoset në pozitën e avokatit të ankimuesit e të 

investohet mbi një pretendim, i cili nuk mbështetet në asnjë argument, por vetëm mbi pretendime 

hipotetike e dyshime të paarsyeshme. 

 

Sa më sipër, pretendimet e operatorit ekonomik “Biometric Albania” SHPK, për mospërmbushjen 

nga operatori ekonomik “Albadent Group” SHPK të kriterit të përcaktuar në pikën 2.3.11 të 

kritereve të veçanta të kualifikimit, nuk merret në shqyrtim. 

 

III.4. Lidhur me pretendimet e tjera të operatorit ekonomik “Biometric Albania” SHPK për 

kundërshtimin e kualifikimit të operatorit ekonomik “Albadent Group” SHPK, ato nuk do të 

merren në shqyrtim për ekonomi në procesin e shqyrtimit administrativ pasi gjendja juridike dhe 

faktike e operatorit ekonomik “Albadent Group” SHPK pas arsyetimit më sipër të KPP do të 

ndryshojë duke u skualifikuar dhe si rrjedhim duke përmbushur edhe interesin e ankimuesit.  



Shënim : Ky dokument është gjeneruar dhe vulosur me anë 
të një proçedure automatike nga një sistem elektronik (Komisioni i Prokurimit Publik) 

